
មេរៀនទី៤៥៖ ជនជាតិអី៊ស្រាអែលថ្វាយបង្គំកូនគោមាស

និក្ខមនំ ៣២៖១-២៥

មេរៀន (យូធូបលីង)៖ https://youtu.be/08uh328XPPM

រឿងនៅក្នុងព្រះគម្ពីរសម្រាប់កុមារ៖ https://youtu.be/depu19k1yRE

គោលបំណង៖ យើងគួរតែថ្វាយបង្គំព្រះតែមួយប៉ុណ្ណោះ

ខគម្ពីរចងចាំ៖ និក្ខមនំ ២០៖៣ “កុំអោយមានព្រះឯណាទៀតនៅចំពោះអញឲ្យសោះ។”

ចំរៀង (យូធូបលីង)៖

១. គឺជាការល្អ https://youtu.be/Z91SULEHfho

២. ចូរប្រយ័ត្ននឹងភ្នែកតូចអ្នក https://youtu.be/leoAGL9usF0

៣. ខ្ញុំមិនមែនជាក្មេងដែល https://youtu.be/hkH6ev3SmjE

១. អធិស្ឋាន

២. ចំរៀង

៣. ល្បែងកំសាន្ដ “តើអ្វីខ្លះជាភាពអស្ចារ្យរបស់ព្រះ?”

១. ចែកកុមារជាក្រុម ហើយក្នុង១ក្រុមមានគ្នាពី៣ -៤នាក់

២. សួរសំណួរដល់កុមារឲ្យគេគិតពីហេតុផលទាំងអស់

ដែលធ្វើឲ្យព្រះអស្ចារ្យ

៣. នៅជុំទី១ ក្នុង១ក្រុមត្រូវនិយាយ ១ចំណុច

៤. បន្ទាប់ពីក្រុមនីមួយៗបានឆ្លើយហើយនោះ សូមចាប់ ​

ផ្តើមជុំទី២

៥. ក្រុមដែលអាចនៅរហូតដល់ជុំចុងក្រោយគេគឺជាអ្នកឈ្នះល្បែងនេះ

៦.ចំលើយ៖ ក្តីស្រលាញ់ ប្រាជ្ញា អំណាច គ្រប់លក្ខណ៍ ឆ្លើយតបនឹងការអធិស្ឋានរបស់យើង ព្យាបាល

យើង ការពារយើង ប្រទាននូវរបស់ល្អឲ្យយើង ស្រឡាញ់យើងទោះបីជាយើងអាក្រក់ក៏ដោយ។

៤. ការណែនាំមេរៀន

ព្រះដែលមានមហិទ្ធិឫទ្ធិគឺជាព្រះដែលមានតំលៃឲ្យយើងថ្វាយបង្គំតែមួយប៉ុណ្ណោះ។ ព្រះដ៏មានអំណាច

ព្រះអង្គបានសង្គ្រោះដល់រាស្រ្តរបស់ទ្រង់។ ព្រះអង្គបានធ្វើឲ្យទឹកសមុទ្រស្តាប់បង្គាប់ទ្រង់។ ព្រះអង្គទត

មើលឃើញពីជំរៅចិត្តរបស់យើង ហើយទោះបីជាយ៉ាងណាក៏ដោយ ក៏ទ្រង់នៅតែស្រលាញ់យើង។ ព្រះ

បានបញ្ជូនសូម្បីតែព្រះរាជបុត្រាតែ១របស់ទ្រង់ គឺព្រះយេស៊ូវគ្រីស្ទ មកសុគតលើឈើឆ្កាងដើម្បីលោះបាប​

យើង យើងត្រូវបានសង្គ្រោះតាមរយៈព្រះយេស៊ូវ ហើយនេះគឺជាហេតុផលដែលយើងត្រូវតែថ្វាយបង្គំទ្រង់

ប៉ុន្តែជនជាតិអ៊ីស្រាអែលនៅតែបន្តភ្លេចពីរបៀបដែលព្រះសង្រ្គោះពួកគេចេញពីអេហ្ស៊ីប។ យើងនឹងរៀនពី

ការដែល ជនជាតិអ៊ីស្រាអែលងាកបែរចេញពីព្រះម្ដងទៀត។

៥. រឿងនៅក្នុងព្រះគម្ពីរ

បន្ទាប់ពីព្រះបានរំដោះជនជាតិអ៊ីស្រាអែលចេញពីអេហ្ស៊ីបរួចមក ទ្រង់បានត្រាស់ហៅអ្នកដឹកនាំពួកគេ

គឺម៉ូសេ ឲ្យឡើងមកលើកំពូលភ្នំដ៏ធំមួយគឺភ្នំស៊ីណាយ។ ព្រះបានប្រទានបញ្ញត្តិទាំង ១០ប្រការ ឲ្យ

ទៅ​ម៉ូសេសំរាប់រាស្រ្តរបស់ទ្រង់ធ្វើតាម។ បញ្ញតិ្តទាំងអស់នោះគឺនឹងជួយពួកគេធ្វើនូវអ្វីដែលត្រឹមត្រូវ។ ម៉ូសេ

បានឡើងទៅលើកំពូលភ្នំហើយនៅជាមួយព្រះយ៉ាងយូរ។ នៅពេលដែលម៉ូសេទៅយូរពេក ជនជាតិអ៊ី-

ស្រាអែលចាប់ផ្តើមព្រួយបារម្ភ។ ពួកគេគិតថាម៉ូសេស្លាប់បាត់ហើយ ហើយពួកគេគិតថា ព្រះក៏បាន

ទៅចោលពួកគេដែរ ពួកគេបានស្នើសុំបងប្រុសរបស់ម៉ូសេគឺ លោកអឺរ៉ុនដើម្បីសាងសង់រូបព្រះថ្មីឲ្យពួកគេ

ដើម្បីថ្វាយបង្គំ។ ដូច្នេះអឺរ៉ុនបាន ប្រមូលរបស់មានតំលៃទាំងអស់ដើម្បីធ្វើរូបព្រះថ្មីនេះ។ អឺរ៉ុនបានបង្កាត់

ភ្នក់ភ្លើងដ៏ធំមួយ ប្រជាជនទាំងអស់ បានប្រគល់ មាស និងរបស់មានតំលៃរបស់ ពួកគេទៅឲ្យអឺរ៉ុន។ អឺរ៉ុន

បានដាក់របស់ទាំងអស់ នោះចូលទៅក្នុងភ្លើង ហើយរបស់ទាំងនោះបាយរលាយចូលគ្នា។ បន្ទាប់មក

អឺរ៉ុនបានយកមាស ដែលរលាយចូលគ្នានោះធ្វើជារាងកូនគោសំរាប់ឲ្យមនុស្សទាំងអស់ នោះថ្វាយបង្គំដូច

ជាព្រះ។

ប៉ុន្តែកូនគោមាសនោះមិនមែនជាព្រះពិតទេ ទោះបីជាជនជាតិអ៊ីស្រាអែលបានធ្វើគោនោះដូចជាព្រះពិត

ក៏ដោយ។ អឺរ៉ុនបានធ្វើខុសដែលបានបង្កើតកូនគោនោះសំរាប់ឲ្យមនុស្សថ្វាយបង្គំ។ ព្រះគឺជា ព្រះតែ១

គត់ដែលត្រូវថ្វាយបង្គំ។ ទ្រង់គឺជាព្រះពិតតែ១គត់។ ពេលដែលព្រះបានឃើញថាជនជាតិអ៊ីស្រាអែល បាន

ព្យាយាមយកកូនគោមកជំនួសទ្រង់ ព្រះអង្គខឹងខ្លាំងណាស់ ម៉ូសេក៏ខឹងដែរ។ ម៉ូសេបានចុះពីភ្នំ ហើយ

បានបំផ្លាញរូបព្រះនោះ។ គាត់បានបំបែកវា ហើយប្រាប់មនុស្សទាំងអស់នោះឲ្យថ្វាយបង្គំព្រះតែមួយ

អង្គប៉ុណ្ណោះ។

ព្រះរបស់យើងទ្រង់អាចធ្វើបានគ្រប់ការ ទ្រង់គង់នៅគ្រប់ទីកន្លែងក្នុងពេលតែមួយ។ ព្រះអង្គជ្រាបដឹងគ្រប់

រឿងទាំងអស់។ ព្រះអង្គមានអំណាចធ្វើអ្វីគ្រប់យ៉ាងដែលទ្រង់ចង់ធ្វើ។ ព្រះរបស់យើងទ្រង់ពិតជារវល់ខ្លាំង

ណាស់រាល់ថ្ងៃនេះ។ ព្រះអង្គកំពុងទតរំពៃមនុស្សគ្រប់គ្នា (សូមចង្អុលទៅកុមារគ្រប់គ្នា) ប្អូន ប្អូន ប្អូន

ហើយនិងប្អូន។ ព្រះអង្គប្រោសជំងឺ ហើយជួយដល់មនុស្សណាដែលរងទុក្ខ។ ព្រះអង្គឆ្លើយតបការអធិ-

ស្ឋាន ព្រះជួយយើងគ្រប់គ្នារាល់ថ្ងៃ ពីព្រោះព្រះអង្គស្រឡាញ់មនុស្សគ្រប់គ្នា។ ព្រះអង្គបានបង្កើត

ផែនដីយ៉ាងធំហើយស្រស់ស្អាតមួយ សំរាប់ឲ្យយើងគ្រប់គ្នារស់នៅដោយអំណរ។ ព្រះអង្គបានទត មើល

រាស្រ្តរបស់ទ្រង់ ហើយទ្រង់បានប្រទាននូវអ្វីដែលពួកគេត្រូវការ។​ នៅពេលដែលយើងមិនបានគោរព

ព្រះអង្គ ចំពោះអ្វីដែលទ្រង់បានធ្វើទេនោះ ឬនៅពេលដែលយើងបានសរសើរនរណាម្នាក់ផ្សេងទៀត ហើយ

ទុកទ្រង់ចោលព្រះអង្គ មិនសប្បាយព្រះទ័យទេ។ ព្រះតែ១អង្គគត់ដែលមានតម្លៃសំរាប់ឲ្យយើងថ្វាយបង្គំ។

ពេលដែលការល្អៗបានកើតឡើង សូមឲ្យយើងបានថ្វាយការអរព្រះគុណ និងសរសើរតម្កើងទ្រង់។

៦.សំនួរពិភាក្សា

១.តើជនជាតិអ៊ីស្រាអ៊ែលបានគិតអ្វីនៅពេលដែលម៉ូសេទៅបាត់យូរពេក?(ពួកគេគិតថាម៉ូសេស្លាប់និងព្

រះទៅចោលគេ)

២.តើជនជាតិអ៊ីស្រាអែលបានធ្វើអ្វីនៅពេលដែលម៉ូសេទៅបាត់យ៉ាងយូរដូច្នេះ?

(ពួកគេធ្វើជារូបព្រះគឺកូនគោមាស)

៣.តើកូនគោមាសនោះជាព្រះពិតមែនដែរឫទេ? (មិនមែនទេ)

៤.តើមានព្រះប៉ុន្មានដែលប្អូនធ្លាប់បានលឺ? (សូមឲ្យកុមារឆ្លើយ)

៥. តើមានព្រះប៉ុន្មានដែលគ្រីស្ទបរិស័ទកំពុងថ្វាយបង្គំ?(មានព្រះ តែ១គត់)

៦.​ តើអ្នកអាចធ្វើអ្វីបានខ្លះដើម្បីថ្វាយបង្គំព្រះរៀងរាល់ថ្ងៃ? (អរព្រះគុណព្រះ ស្រលាញ់អ្នកដទៃ

ទៅព្រះវិហារ អធិស្ឋានទៅព្រះ)

៧. ល្បែងកំសាន្ដ « YES or NO ក្បាលឆ្លើយខុសពីមាត់ »

១.នៅក្នុងល្បែងនេះ កុមារនឹងត្រូវបានសួរសំណួរដែលមាន

ចម្លើយ "បាទ/ចាស" ឬ "ទេ"។

២.ប៉ុន្តែនៅពេល ដែលពួកគេឆ្លើយថា "បាទ/ចាស" ឬ "ទេ"

ក្បាលរបស់ពួកគេត្រូវធ្វើចលនាផ្ទុយពីមាត់។

៣. ឧទាហរណ៍ នៅពេលកុមារនិយាយថា "បាទ/ចាស" ពួកគេ

ត្រូវគ្រវីក្បាល។ ហើយបើសិនជាកុមារនិយាយថា "ទេ" ពួកគេត្រូវងក់ក្បាល។

៤.គ្រូត្រូវរៀបចំសំណួរមុនចាប់ផ្តើមថ្នាក់រៀន ហើយគ្រូអាចរៀបចំសំនួរអ្វីក៏បានឲ្យ តែមានចំលើយ

"បាទ/ចាស" ឬ "ទេ"។ (សំណួរគំរូ៖ តើយ៉ាកុបជាកូនអ័ប្រាហាំមែនដែរឬទេ? តើអ្នកជា កូនទីបួនទេ?

តើអ្នកស្រលាញ់ឆ្កែរបស់អ្នកទេ?)។

៥. សូម​រំឭក​សិស្ស​ថា នៅពេល​យើង​ឆ្លើយ​តបទៅកាន់​ព្រះ យើង​ត្រូវ​ស្តាប់​បង្គាប់​ទ្រង់ឲ្យអស់ពីចិត្តជាជាង

​និយាយ ថា « បាទ/ចាស» ហើយ​ធ្វើ​អ្វី​ផ្សេង​ទៀត។

៨. ខគម្ពីរចងចាំ

និក្ខមនំ ២០៖៣ “កុំអោយមានព្រះឯណាទៀតនៅចំពោះអញអោយសោះ”។

៩. ហត្ថកម្ម

១. សូមបោះពុម្ពរូបគំរូហត្ថកម្មកូនគោមាស (នៅទំពរ័ខាងក្រោម)

២. មុនពេលកាត់ចេញជាបំណែក សូមផាត់ពណ៌ជាមុនសិន

៣. កាត់គ្រប់បំណែកទាំងអស់ រួមទាំងបន្ទាត់ដាច់ៗនៃបំណែកនីមួយៗ

ផងដែរ

៤.យកកាវមកបិតបំណែកនៃកគោទាំង២ជាប់គ្នាតែ១ សូមធ្វើដូចគ្នាជា

មួយនឹងបំណែកជើង និងដង ខ្លួនដែរ។

៥. សូមសរសេរខគម្ពីរចងចាំ “និក្ខមនំ ២០៖៣ កុំអោយមានព្រះឯណា

ទៀតនៅចំពោះអញអោយ សោះ” នៅលើដងខ្លួនកូនគោនោះ។

៦. សូមភ្ជាប់បំណែកនីមួយៗរួមគ្នាដើម្បីឲ្យចេញរូបរាងជាកូនគោមាស។

១០. ចំរៀង (រើសចំរៀងខាងលើ១បទហើយច្រៀងជាមួយសិស្ស)

១១. អធិស្ឋាន

ការថ្វាយបង្គំសំរាប់គ្រូ៖ (សូមអាន ហើយអធិស្ឋានមុនពេលចាប់ផ្តើមបង្រៀន)

ការសង្គ្រោះរបស់យើងតាមរយៈជំនឿលើព្រះយេស៊ូវធ្វើអោយយើងចង់ថ្វាយបង្គំព្រះ។ តើព្រះពរអ្វីខ្លះនៅ

ក្នុងជីវិតនេះដែលយើងបានបំពាន ឬយកចំណេញលើ? ទាំងគ្រួសាររបស់យើង ផ្ទះរបស់យើង ទ្រព្យ-

សម្បត្តិរបស់យើង និងព្រះពរផ្សេងៗទៀតគួរតែនាំយើងអោយស្គាល់ និងថ្វាយបង្គំព្រះ។ ក្នុងសប្តាហ៍

នេះសូម ផ្តោតអារម្មណ៍លើការស្វែងរកព្រះហស្ថរបស់ព្រះដែលបានប្រទានព្រះពរនៅក្នុងជីវិតរបស់អ្នក

ហើយថ្វាយបង្គំទ្រង់ ដោយការអរព្រះគុណរសំរាប់ព្រះពរទាំងអស់។

